
جەنابی پارێزگار و 
پیاوماقووڵان چوون و داوای 
حەقی منداڵەكانمیان كرد، 
بەڵام ئەوان ئینكاری دەكەن 
و دەڵێن ئەو موڵك و ماڵە 

هەمووی بەناو خۆمانە و 
ئێمەشیان لێ  بێبەری كردووە

گلەییم لە حزب نییە، پارتی 
ئەوەی لە دەستی هاتووە، 

بۆمانی كردووە و دەیكات، بەڵام 
گلەییم لە ماڵی خەزوورم هەیە، 

چونكە بە هەموو شێوەیەك 
غەدریان لە خۆم و منداڵەكانم 

كردووە

هەتا مەودای جیاوازییە رەگەزییەكان بەرینتر بێت، پتر ئافرەتان دەچەوسێندرێنەوە، بەتایبەتی لە كۆمەڵگەی نەریتیدا 
كە زۆربەی ئافرەتان هێشتا بە مافەكانی خۆیان ئاشنا نین و توانای بەرگریكردن لە خۆیان نییە، هەر ئەوەش وایكردووە 
پیاوان بە ئاس������انی مافەكانیان پێش������ێل بكەن. بەڵام ئەوەی زیاتر ئازاربەخش������ە ئەوەیە كە هاوسەری شەهیدێك غەدری 
لێبكرێت و فەریادڕەسێكی نەبێت. یەكێك لەو ئافرەتانە پەنا بۆ گۆڤاری گوڵان دەهێنێت و دەخوازێت لەم رێگەیەوە دەنگی 

بە حكومەت و داداگەكانی كوردستان بگات.

»م������ن گلەییم لە حزب نییە، پارتی ئەوەی لە دەس������تی 
هاتووە، بۆمانی ك������ردووە و دەیكات، بەڵام گلەییم لە ماڵی 
خەزوورم هەیە، چونكە بە هەموو شێوەیەك غەدریان لە خۆم 
و منداڵەكان������م كردووە. ئەوان دوای چلەی هاوس������ەرەكەم لە 
ناوماڵ������ی خۆم دەریان كردم و خۆم و منداڵەكانمیان خس������تە 

سەر جادە«. 
ئەوە دەستپێكی قسەكانی گەزیزەی تەمەن 31 ساڵ بوو. 
ئەو هاوسەری شەهیدێكی ئەم كوردستانەیە و دایكی چوار 
منداڵە و بە خەمبارییەكی زۆرەوە بەسەرهاتی خۆی بۆ گوڵان 
دەگێڕێتەوە و دەڵێت: »هاوس������ەرەكەم پێشمەرگەی ئاسایش 
بوو، لە تەقینەوەك������ەی 19-11-2014 لە بەردەم پارێزگای 
هەولێر ش������ەهید بوو. ئەو كات منداڵی چوارەمم تەنیا سێ 
مانگی تەمەن بوو. هاوس������ەرەكەم پێش شەهیدبوونی ئەوەی 
موڵكمان هەبوو، بە ناوی خوشك و براكانی كردبوو. زەوییەك 
و دوكانێكمان هەبوو، تاپۆكەی بە ناوی ماڵە خەزوورانم كرد 
و دەیگوت: من لە هیچ ئیمتیازاتی حكوومی س������وودمەند 
نەب������ووم، با هیچ������م بە ناو نەبێت، بەڵكو بتوانم ش������وقە، یان 
عەردێ������ك وەربگرم و دواتر خانوویەك دروس������ت بكەم، بەڵام 
بەداخەوە خوای گەورە ئەو دەرفەتەی پێنەدا و بە دەس������تی 
تیرۆریس������تانی داعش و لە تەقینەوەكەی بەردەم پارێزگای 
هەولێر ش������ەهید بوو. ماڵ������ی خەزوورم ه������ەر دە پازدە رۆژ 
دوای ش������ەهیدبوونی هاوسەرەكەم زۆر بە خراپی لەگەڵ من 
مامەڵەیان دەكرد، تا وای لێهات لە پاش چلەی شەهیدبوونی 
لە رۆژی 2015/2/10 لە ناو ماڵی خۆم دەریان كردم و من 

و منداڵەكانمیان خستە سەر شەقام«. 
گەزی������زە بە گۆش������ەیەكی لەچكەكەی فرمێس������كەكانی 

دەس������ڕێتەوە و بە دەستێكیشی نەوازشی سەری منداڵەكانی 
دەكات كە لێی خڕ ببوونەوە. كاتێك ئەو پرسیارەمان ئاڕاستە 
كرد كە بۆچی س������كاڵات تۆمار نەكردووە، بۆ ئەوەی مافی 
خۆت لە رێگەی یاس������اوە وەربگریتەوە، ل������ە وەڵامدا وتی: 
»هیچ بەڵگەیەكی یاس������اییم نییە بۆ ئەوەی بتوانم میراتی 
منداڵەكانم وەربگرمەوە، ئ������ەوەش وایكردووە ماڵی خەزوورم 
هیچ حیس������ابێك بۆ منداڵەكانم نەك������ەن. لەلایەكی دیكەوە 
خەس������ووم دایكی دوو ش������ەهیدە و هەمووان رێزی دەگرن و 
كەس حەز ناكات ئ������ازاری بدات، تەنانەت جەنابی پارێزگار 
و پیاوماقووڵان چ������وون و داوای حەقی منداڵەكانمیان كرد، 
ب������ەڵام ئەوان ئین������كاری دەكەن و دەڵێن ئ������ەو موڵك و ماڵە 
هەمووی بەناو خۆمانە و ئێمەشیان لێ  بێبەری كردووە.« 

گەزیزە لە كۆتایی قسەكانیدا سوپاسی وەزیری پەروەردەی 
كوردس������تانی ك������رد بەوەی ك������ە جێگ������ەی دوو منداڵی لە 
قوتابخانەی ش������ەهید فاخیر مێرگە سووری كردۆتەوە و وەك 
دوا قسەش������ی وتی: »پەنام بۆ گۆڤارەكەتان هێناوە تا دەنگم 
بگاتە س������ەرۆكایەتی حكومەت و دادگا و بتوانم لە رێگەی 
ئەو بەڕێزانەوە مافی ئەو جگەرگۆش������انە وەربگرمەوە. تەنیا 
داواش������م لە جەنابی سەرۆكی حكومەت ئەوەیە كە لە رووی 
م������اددی و مەعنەوییەوە ئاگای لە هاوس������ەرانی گەنجی 
شەهیدان بێت و هاوكارییان بكات، چونكە ئەم كۆمەڵگەیەی 
ئێمە هیچ رەحمیان پێ ناكات و ئەگەر پشتیوانێكیان نەبێت، 
تەنان������ەت ناتوانن منداڵەكانیان بەخێ������و بكەن، كە ئەمانەتی 

شەهیدانن«. 
تێبینی: ناوەكە خوازراوە و ناوی تەواو و ژمارەی مۆبایلی 

لە لای گوڵان پارێزراوە.

هاوسەری پێشمه رگه یه كی شەهید: 

هیچ بەڵگەیەكی یاساییم نییە بۆ ئەوەی 
بتوانم میراتی منداڵەكانم وەر بگرمەوە

گوڵان: كۆمەڵایەتی

حكومەت لە 
گرنگیدان بە 
وەرزشی ئافرەتان 
كەمتەرخەمە

لەگەڵ ئەوەی وەرزش هێما و هۆكارێكی گش������تییە بۆ تەندروستیی 
م������رۆڤ و لە وڵاتانی پێش������كەوتوودا بووەتە نەریت و بە بێ جیاوازی 
رەگەزی، بایەخ������ی تەواوی پێدەدرێ و وەرزش������كردن تێكەڵی ژیانی 
رۆژانەی تاك بووە، كەچی لە كۆمەڵگەی ئێمەدا تا هەنوكەش وەرزش 
مۆركێك������ی نێرینەی بە بەردا كراوە و ئافرەتان بە هۆكاری جیاواز و بە 
هۆی بەربەس������تی جۆراوجۆر، بە دەگمەن خۆیان لە قەرەی وەرزشكردن 
دەدەن. لەو بوارەش������دا گەرچی لە شوێنە گشتییەكانی زۆربەی شار و 
شارۆچكەكانی كوردس������تان و بەتایبەتی لە ناو پاركەكان كەرەستە و 
ئامێرەكانی وەرزش������ی دانراون، ب������ەڵام ئافرەتان بەهۆی ئایین و 
كەلتوور و نەریتی كۆمەڵگ������ە ناتوانن بە تێكەڵاوبوونیان 
لەگەڵ پیاوان لەو شوێنە گشتییانە وەرزش بكەن. 
ه������ەر بۆیە زۆربەیان حكومەت لە بایەخدان بە 

وەرزشی خانمان بە كەمتەرخەم دەزانن. 

»من زیاتر سەر لە بەیانییان و شەوان دێم بۆ وەرزشكردن، 
ئەگەرچی هاتنم بۆ وەرزشكردن بێ گرفت نییە و هەمیشە 
پێویس������تیم بەوە هەیە كەس������ێك لە خێزانەكەم وەكو پاسەوان 
لەگەڵ������م بێت، ب������ۆ ئەوەی لە تیروتوانج������ی پیاوەكان و لە 
تێڕوانینی خراپی كۆمەڵگە رزگارم بێت«. ئەوە قس������ەی 
شەرمین س������ەرداری تەمەن 19 س������اڵ بوو كە لە پاركی 
)ش������انەدەر(ی هەولێر خەریكی وەرزشكردن بوو. شەرمین 
جەخت لەوە دەكاتەوە كە حكومەت لە بایەخدان بە وەرزشی 
خانم������ان »كەمتەرخ������ەم«ی دەكات و هەر ل������ەو بارەیەوە 
گوتی: » لە وڵاتی ئێمە وەرزش������كردن تەنیا بۆ نێرینەیە 
و بەهەموو شێوەیەك دەرفەتیان بۆ دەڕەخسێنن، ئەم ئامێرە 
وەرزش������ییانەی پاركەكانیش هەر بۆ ئەوانە، كچ ناوێرێ بە 
ه������ۆی زۆری بوونی كوڕانی گەنج لەم ش������وێنانە وەرزش 
ب������كات، حكومەت و لایەنی پەیوەندی������دار هیچ بایەخ بە 
وەرزشی كچان نادەن، زۆریش كەمتەرخەمن لەوەی شوێنی 

تایبەت بە كچانیش بۆ وەرزشكردن دابین بكرێت« 
رۆژنامەنووس دونیا رواندزی، لە وەڵامی ئەو پرسیارەی 
ك������ە ئایا دەتوانی بچیتە ناو پاركەكان و لەبەرچاوی پیاون 
بە ئازادی وەرزش بكەی؟ گوتی: »زۆر ب�ەداخەوە ئ�ەمە 
گ�رفت�ێكی گەورەیە و پێویس�������تی بە چ�ارەس�������ەركردن و 
ئاوڕلێدان������ەوە هەیە، چ�ونكە ئافرەتان������ی ئێمە بە تەواوی 
ل�ەم لای�ەنە گ�رن�گە ب�ێبەش������ن و مافخ�وراون. م�ن ی�ەكێكم 
لەو ئافرەتانەی ب�ەدەس�ت زیادی كێش و قەڵەوی دەناڵێنم، 
ب������ەڵام داخەكەم نەبوونی ش�������وێ�نی وەرزش������ی تایبەت بە 
ئاف�رەت������ان ه�ۆكاری زیاتر تەمبەڵی و داڕزانی لەش و لار 
و ب�ێتاقەتی�مان������ە، چ�ونكە هەم������وو كەس نات�وانێ و ب�ۆی 
ناكرێ������ت روو لە یانە وەرزش�������ییەكان بكات، لەكاتێك�دا نێو 
پارك������ەكان پ������اك و خاوێنتر و ج�وانت������رە و ه�ەوا پاكەكەی 
هێمنی و ئارامی بە دڵ و مێش������كی مرۆڤ دەبەخ�شێت. 
بۆیە خوازیارین پارێزگاری هەولێر و لایەنە پەیوەندیدارەكان 
لە خەمی وەرزش������ی ئافرەتیش������دا بن و با لەو بوارەش هەر 
مەغدوور نەكرێ«، گوتیش������ی: »پارێزگاری هەولێر دوو 
جێگری هەیە و هەر دوو جێگرەكەی پیاون، پێموایە ئەگەر 
یەكێ������ك لە جێگرەكانی ئاف������رەت بووایە، بیری لەم گرفتە 
گ������ەورە و دەیان گرفتی دیكەی ئێمەی ئافرەتان دەكردەوە، 
هەروەها تا ئێس������تا رووینەداوە بەڕێوەبەری پاركێك ئافرەت 
بێ، هەر ئەوانەش������ە وایكردووە هەست دەكەین بەرامبەر بە 

وەرزشی ئافرەتان كەمتەرخەمییەكی زۆر هەیە.« 
د. ئیلهام عەزیز پس������پۆڕی نەخۆش������ییەكانی ئافرەتان 
و منداڵب������وون و نەزۆكی، لە ب������ارەی گرنگیی وەرزش بۆ 
ئافرەتان تایب������ەت بۆ گوڵان گوتی: »ئافرەتان بۆ ئەوەی 
لەش و لارێكی رێك و جەس������تەیەكی تەندروستیان هەبێت، 
پێویس������تە گرنگییەكی زۆر بە وەرزش������كردن بدەن، چونكە 
دەبێتە هۆی باش كاركردنی س������یەكان و دڵ بەشێوەیەكی 
سروش������تی و مانەوەی لەش و لار وەك خۆی و هەستكردن 

بە كەمبوونەوەی فشارە دەروونییەكان لە ژیاندا، هەستكردن 
بە لەشس������ووكی و لەش������جوانی و گورجوگۆڵی. هەروەها 
بە بەردەوامی وەرزش������كردن مرۆڤ دەپارێزێت لە پیربوون 
و هۆكارێك������ە ب������ۆ بەهێزبوونی ئامێ������ری بەرگری لەش. 
ئەنجامنەدانی وەرزشیش دەبێتە هۆی گیرانی بۆرییەكانی 
خوێن بە چەوری، ئ������ەوەش دەبێتە هۆی روودانی جەڵتە. 
هەروەها لە كاتی دووگیانی ئافرەتاندا وەرزش س������وودێكی 

زۆری هەیە، بەڵام پێویستە بە چاودێری پزیشك بێت، 
ئەگەر هاتوو هیچ رێگریەكی تەندروستی نەبوو، ئەوا بە 
درێژایی دووگیانبوونی وەرزشكردنی ئافرەت زۆر پێویستە 
كە دەبێتە هۆی بەرزكردنەوەی ئاستی وزە، كەمكردنەوەی 
پێش������ت ئێشە، بەهێزكردنی ماس������وولكەكانی پشت و ران، 
كەمكردن������ەوەی قەبزی، هەروەها یارمەتی ئەوە دەدات كە 
خەوێكی ئارام بە ئافرەتەكە ببەخش������ێت، یارمەتیدەرێكی 
باشیشە بۆ ئەوەی لە كاتی منداڵبوون بە ئاسانی منداڵەكە 

لەدایك بێت.«
 دارا محەمەد ئەمین ئەندامی سەركردایەتی كۆمەڵی 
ئیسلامی و سەرۆكی رێكخراوی دۆستانی زەوی و وەزیری 
پێشووی كابینەی پێنجەمی حكومەتی هەرێم، رای وایە: 
»وەرزشكردنی ئافرەتان وەك هەر مافێكی دیكەی ئاسایی 
مافێكی رەوایە و لە رووی تەندروستیش������ەوە پێویستییەكی 
رۆژانەی مرۆڤەكانە«، گوتیش������ی: »ئەگەر وەكو نموونە 
س������ەیری وڵاتە پێش������كەوتووەكان بكەین، دەبینین جێگەی 
تایبەت بە وەرزش������كردنی ئاف������رەت تەرخانكراوە و مافی 
ئەوەیان پێدراوە كە ئایا بە تەنیا وەرزش������دەكەن، یان تێكەڵ 
بە پیاوان دەبن بۆ وەرزش������كردن، لە وڵاتی ئێمەشدا بەهۆی 
ئەوەی زۆربەی خەڵكەكەی موس������ڵمانە و دەستوور و داب 
و نەریت������ی ئێمە كەمتر رێگ������ەی تێكەڵاوی ژن و پیاوی 
داوە، بۆی������ە من وەكو خۆم كردنەوەی ش������وێنی تایبەت بە 
وەرزشی ئافرەتان لە ناو گەڕەك و پارك و هۆڵە گشتییەكان 
بە پێویس������ت دەزانم، بۆئەوەی ئەوانیش بتوانن مومارەسەی 
ئارەزووە وەرزشییەكانیان بكەن، پێموایە كردنەوەی جێگەی 
تایبەت بەم بابەتە دەبێتە هاندانێك بۆ ئەو ئافرەتانەش كە تا 
ئێستا دەرفەتی وەرزشكردنیان نەبووە، یان وەرزشكردنیان بە 
پێویست نەزانیوە، لە كاتێكدا لە رووی پێكهاتەی جەستەیی 
و دەروونییەوە ئافرەت لە پیاو زیاتر پێویستی بە وەرزشكردن 
هەیە، لێرەوە دەك������رێ رێكخراوەكانی ژن������ان و ئافرەتان و 
خوش������كان بەو ژمارە زۆرەیان كە هەیان������ە و كاریگەرییان 
لەس������ەر بڕیاری سیاسیشدا هەبێ، بۆ دەستەبەركردنی ئەو 
مافەیان تێبكۆش������ن و داواكارییەكانی������ان بەرز بكەنەوە بۆ 
وەزیری شارەوانی كە خۆش������بەختانە ئەویش ئافرەتە، هەر 
ئافرەتیش دەتوانێ بیر لە بەرژەوەندییەكانی خۆی بكاتەوە 

و هەوڵی بۆ بدات«.
ئەندازیار لانە فەرهاد س������ەبارەت بە هەمان پرس دەڵێت: 
»وەرزشكردن بۆ ئافرەت نە عەیبە لە رووی كومەڵایەتییەوە، 

لە وڵاتی ئێمە وەرزشكردن 
تەنیا بۆ نێرینەیە و بەهەموو 
شێوەیەك دەرفەتیان بۆ 
دەڕەخسێنن، ئەم ئامێرە 
وەرزشییانەی پاركەكانیش هەر 
بۆ ئەوانە

خوازیارین پارێزگاری هەولێر 
و لایەنە پەیوەندیدارەكان لە 
خەمی وەرزشی ئافرەتیشدا بن 
و با لەو بوارەش هەر مەغدوور 
نەكرێ

شەرمین سەردار:

دونیا رواندزی:

نە گوناهە لە رووی ئایینەوە، بەڵام چۆن و لە كوێ و بە 
چ جۆرێك ئەنجام دەدرێت؟ بەداخەوە لە كوردستان جگە لە 
س������ەنتەر و یانە تایبەتییەكان نەبێت كە بەرامبەر بە پارەیە، 
جێگەیەكی تایبەت و شیاو لەناو پارك و شوێنە گشتییەكان 
بۆ ئافرەتان بوونی نییە، گرنگیی وەرزش������یش لەوەدایە كە 
لە ئاو و هەوایەكی كراوەو س������ازگار ئەنجام بدرێت، بەڵام 
لە ئێس������تادا وەرزش������كردن لە هەموو پاركە كراوەكان تەنیا 
بۆ پیاوان دەس������ت دەدات و دەرفەتێكی وا بۆ وەرزشكردنی 
 ئافرەت نییە. من وەك ئافرەتێك بۆ وەرزشكردن ئامادە نیم 
بچمە ئ������ەو پاركانەی كە ژن و پیاو تێكەڵن، لەبەر ئەوەی 
دابونەریتی كۆمەڵگەكەمان وا ناخوازێت. بەڵام بۆ بێبەش 
نەبوونی ئافرەت لە وەرزشكردن دەكرێ لایەنی پەیوەندیدار 
بیر لەوە بكاتەوە، كات بەسەر رەگەزەكاندا بۆ وەرزش لە ناو 
پاركەكان دابەش بكات، واتە ئەگەر بۆ چەند سەعاتێكیش 
بێت، ئامێرەكانی وەرزش������ی لە ناو پارك������ەكان بۆ ئافرەتان 

تەرخان بكرێت«.
ل������ە لای خۆی������ەوە ئەندازیار نزار عوم������ەر بەڕێوەبەری 
ئەندازەی پارك و باخچەكان، س������ەرەتا باس������ی ئەوە دەكات 
كە »جگە لە پاركی ش������ەهید س������امی عەبدولڕەحمان لە 
شاری هەولێر 60 سێتی وەرزشی هەیە، 
كە لە نێوان ساڵانی 2004 تاكو 
هەر  دروس������تكراون،   2014
س������ێتێك لە 22 پارچە و 
11 جۆر پێكهاتووە، كە 
لە رێگەی تەندەرەوە 

لەلایەن كۆمپانیاكانەوە لە پارك و باخچەكان دروستكراون، 
تێچووی هەر سێتێك 20 تا 30 ملیۆن دینارە«، گوتیشی: 
»من خۆم دانیش������تووی گەڕەكی ئازادیم، دەبینم بەیانیان 
زوو لە نێوان كاتژمێر 6 تا 7 ئافرەتان دەچن بۆ وەرزشكردن 
و زیاتریش لەگەڵ كەسوكاریان دەچن، پێش ئەوەی پاركەكە 
قەرەباڵ������غ ببێ، كاتەكان������ی تریش زیاتر پی������اوان دێن بۆ 
وەرزشكردن، هەرچەندە ئافرەتیش هەیە، ئێواران، یان شەوان 

دێت بۆ وەرزشكردن، بەڵام رێژەیان زۆر كەمە«.
عوس������مان حەمە زیاد بەڕێوەبەری راگەیاندنی پاركی 
ش������ەهید س������امی عەبدولڕەحمان، باس������ی ئەوە دەكات بۆ 
یەكەمجار لە ساڵی 2003 س������ێتی وەرزشی لەناو پاركی 
ش������ەهید س������امی دانراوە كە لەلایەن پارێزگاری هەولێرەوە 
دابینكراوە، لە ئێستاشدا ژمارەی سێتە وەرزشییەكانی ناو 
ئەم پاركە شەش سێتە واتا لە شەش شوێنی جیاواز ئامێرە 
وەرزش������ییەكان دانراون، هەروەها لەن������او پارك تراكێكمان بە 
درێژایی 3200 مەتر هەیە«. گوتیشی: »راستە تا ئێستا 
چ������وار بەڕێوەبەر گۆڕاون و ئافرەتان چانس������ی وەرگرتنی 
پۆستی بەڕێوەبەریان نەبووە، بەڵام خۆشبەختانە سەرۆكی 
بەشی ژمێریاری ئافرەتە و رێژەی كارمەندانی ئافرەتیش 
لە رێژەی كارمەندە پیاوەكان زیاترە، س������ەبارەت بە بابەتی 
گۆڤارەكەتان بۆ بەهادان بە وەرزش������ی ئافرەتان لە ش������وێنە 
گش������تییەكان، لە راس������تیدا ئێوە یەكەم كەس������ن باسی ئەو 
بابەتەتان كردووە و تاوەكو ئێس������تا كەسی تر باسی ئەوەی 
نەكردووە، سوپاسی خەمخۆریتان دەكەین، لە داهاتوویەكی 
نزیكدا بە بەرنامە و پلانی كارەكانی خۆماندا دەچینەوە و 
هەوڵدەدەین لانیكەم یەكێك لە س������ێتە وەرزشییەكان تایبەت 
بكەی������ن بە ئافرەت������ان، یانیش كات بۆ وەرزش������ی ئافرەتان 
دابنێین، ئەوەش پێویس������تی بە رێكلام كردن هەیە و لە 

داهاتوودا ئیشی لەسەر دەكەین«.

ئافرەتان بۆ ئەوەی لەش و 
لارێكی رێك و جەستەیەكی 

تەندروستیان هەبێت، پێویستە 
گرنگییەكی زۆر بە وەرزشكردن 

بدەن

لە داهاتوویەكی نزیكدا بە 
بەرنامە و پلانی كارەكانی 

خۆماندا دەچینەوە و 
هەوڵدەدەین لانیكەم یەكێك 

لە سێتە وەرزشییەكان تایبەت 
بكەین بە ئافرەتان، یانیش 

كات بۆ وەرزشی ئافرەتان 
دابنێین

د. ئیلهام عەزیز:

عوسمان حەمە زیاد:

